
SFIDAT E SHKOLLIMIT TE REFUGJATEVE NGA KOSOVA
TE SHQIPTARET NE MAL TE ZI (1998-1999)

Abstrakt:

Né Mal té Zi shqgiptarét nga Kosova si refugjaté jané paragitur
masivisht nga shtatori i vitit 1998 duke pasuar mé pas me eksod masiv
gjaté bombardimeve té NATO-s nga marsi 1999 e mé pas. Sipas té
dhénave gé disponojmé, numri i tyre né Mal té Zi ka arritur 88 962
qytetaré té Kosovés. Ata ishin kryesisht nga Peja, Gjakova, Degani,
Klina e Istogu, ndérsa nga komunat tjera ka pasur mé pak. Té
zhvendosurit jané vendosur kryesisht né vendbanimet shqiptare, si:
Rozhajé, Plavé, Gucié, Malési, Krajé, Ana e Malit e Ulgin. Vendosja e
strehimi i tyre éshté realizuar né familjet shqiptare, por edhe né
gendrat kolektive. Popullsia vendase shqgiptare éshté pérpjekur
maksimalisht pér t’ju siguruar kushtet elementare pér familjet e tilla.
Po ashtu duhet cekur se té gjithé nxénésit kané vazhduar shkollimin né
shkollat me mésim né gjuhén shqipe. Né lidhje me kété ¢éshtje éshté
nénshkruar Memorandumi né mes Qeverisé sé Malit t€ Zi dhe
bashkésisé evropiane, ku u vendos té zhvillohet mésimi mé program té
vecanté pér vitet pérkatése shkollore. Né kété aspekt ekziston
dokumentacioni pérkatés, ku klasat e ndjekura kétu jané pranuar si té
rregullta pér té vazhduar vitin vijues shkollor.

Fjalét kyce: Shpérngulja e dhunshme, lufta né Kosové, Qeveria e
Malit té Zi, vendbanimet e viset shqiptare, zhvillimi i mésimit,
veprimtari kulturore etj.

Zhvendosja e dhunshme e kosovaréve

Opinioni i gjeré éshté i njohur se dhuna sistematike serbe né
Kosové pas eliminimit t&¢ Autonomisé né vitin 1989, mori pérmasa té
gjéra diskriminuese né shumé fusha té jetés duke pérfshiré sidomos
arsimin. Njé veprim i tillé nuk ishte i rastit, sepse rrezikun pushteti
serb e shihte pikérisht te masa e gjeré e nxénésve dhe te studentét qé
ishin dhe mbeten shpresa e ardhmérisé né Kosové. Duke rezistuar ndaj
masave ndéshkuese serbe, pérfagésuesit e arsimit né Kosové gjetén
rrugé té tjera pér té mos iu nénshtruar pushtuesit serb. Késhtu ndonése
té larguar nga objektet shkollore, shqiptarét hapén shtépité e tyre si
rrugé e vetme alternative pér t€ mbijetuar. Por, nga viti 1998, masat
represive té dhunés arritén kulmin, sidomos né pjesén peréndimore té
Kosovés, né Rrafshin e Dukagjinit.

Deportimi né Shqipéri

Njé numér i konsiderueshém i tyre u vendos né Mal té Zi,
sidomos duke filluar nga shtatori 1998 e mé pas. Ngjarje té vecanté
paraget deportimi i kosovaréve nga Mali i Zi mé 11 shtator 1998 nga
Plava pér né Shqipéri, né vendkalimin kufitar né Vermosh. Edhe pse
ky vendkalim ishte i mbyllur nga viti 1948, ai u hap enkas pér té
deportuar kété masé qytetarésh gé arrinte rreth 4 000 veté. Té gjithé
pasi kaluan né Shqipéri jané vendosur né Shkodér. Ndaj njé veprimi té
tillé té pushtetit pati shkruar shtypi i kohés né Mal té Zi, ku éshté
dalluar javorja “Monitor”.

Ishte kjo koha e mbijetesés pér kété popullsi, e cila po
pérjetonte dramén e mbijetesés sikurse né vitin 1912/1913 kur fqinjét
tané sllavét filluan té zbatonin né praktiké projektin ekspansionist té
Nagcertanies pér spastrime etnike e zgjerime territoriale.

Duke mos pasur mundési té pérballimit té situatés, popullsia shqiptare
e Kosovés ishte e detyruar té 1éshojé vendlindjen. Ishte ky fillimi i njé
eksodi biblik, ku né vitin 1998-1999 nga Kosova u larguan me dhuné
rreth 1 milion shqiptaré. Nuk ka té dhéna té sakta se sa ka gené numri
i shgiptaréve nga Kosova té zhvendosur né Mal té Zi pér kété periudhé
dyvjecare, por pér kohén 15 mars e deri mé 15 gershor 1999, né Mal

té Zi jané evidentuar 88 962 gytetaré nga Kosova. Nga ky numér 68
442 individé jané vendosur né komunén e Ulginit apo 76.93% e
numrit té pérgjithshém. Nga ata 50 332 kané gené té vendosur né
shtépia private, 10 310 né gendra kolektive dhe 7 800 jané deportuar
pér né Shqipéri. Mendoj se ky numér duhet té jeté mé i larté, sepse njé
numer i tyre nuk jané té evidentuar fare pas datés 15 mars 1999.

Filloi punén shkolla kosovare “Zilja e thyer”

Por, né njé situaté té tillé persona me dinjitet arsimor dhe

pedagogjik nga Kosova, morén iniciativén pér té zhvilluar procesin
mésimor né viset shqgiptare né Mal té Zi. Pérve¢ shtabeve té
emergjencés pér té zhvendosurit, gé ishin themeluar nga Ulqini e deri
né Rozhajé, tash u themelua edhe Komisioni pér Arsim.
Pas shumé pérgatitjeve disamujore nga viti 1998, pikérisht mé 19
shkurt 1999, filloi t€ punojé né Ulqin shkolla fillore kosovare “Zilja e
thyer”, né Mal té Zi. Dhe kjo shkollé e zhvilloi mésimin né Rozhaj¢,
Plavé, Malési-Tuz dhe Ulgin. Ishte kjo njé puné titanike dhe shembull
I géndresés, i organizimit e i mbijetesés, pér té mos humbur njé vit
shkollor. Personi pérgjegjés dhe merité pér organizimin e késaj
veprimtarie humane, morale e kombétare éshté Demé Mulligi. Ai nuk
ishte vetém, por kishte bashképunétoré té zellshém gé nuk kursyen
asgj€ pér t’ia arritur qéllimit.

Monografi nga Demé Mulliqi

Pikérisht késaj c¢éshtjeje, sa arsimore e kombétare, Demé
Mulligi duke gené veté déshmitar okular ka botuar librin: Shkolla
fillore kosovare “Zilja e thyer” né Mal té Zi 1998/99, botuar né vitin
2008. Kemi té béjmé pikérisht me njé titull jo té zakonshém, por aty
ku ka angazhim dhe pasion e bashképunim mund té€ mbijetohet dhe té
arrihen edhe rezultate. Eshté pikérisht angazhimi i autorit Mulligi, si
pedagog shumévjecar, i cili ia ka arritur q€ edhe “Zilja e thyer” té
kryejé misionin e vet arsimor dhe kombétar. Duke lexuar kété libér del
garté se éshté i gjaté numri i té angazhuarve nga skena politike,
arsimore, kulturore e humanitare gé e ndihmuan kété proces. Autori na

ofron té dhéna me interes, me emra e mbiemra, momente me réndési
té vecanté, edhe pse momentet zhgénjyese nuk kané munguar, por nuk
e kané déshpéruar gé té heq doré nga misioni i shenjté i arsimit. Autori
na paraget njé rast té vecanté, ku njé nxénése e kl. VII nga komuna e
Klinés ka marré me vete ditarin e klasés, sepse ishte e sigurt se ai do té
humbasé pérgjithmoné. Dhe kjo nxénése, e cila ishte e vendosur né
Kosig té Anés sé Malit, déshmon se sa e vlerésojné shqiptarét arsimin
dhe edukimin.

Monografia iu kushtohet té gjithé atyre gé punuan disa muaj

pikérisht nga data 19 shkurt e deri mé 30 gershor 1999, kur
pérfundimisht me sukses e pérfundoi misionin e vet shkolla kosovare
“Zilja e thyer”. Monografia pérbéhet nga katér pjesé, t€ cilat jané t&
shkogqitura né kapituj, tituj dhe néntituj.
Né pjesén e paré i kushtohet réndési bisedave para fillimit té vitit
shkollor, realizimit té vitit, aktiviteteve shkollore me aktivitete té lira,
ndihmat pér shkollén kosovare né komunén e Ulginit si dhe aktivitetet
pas kthimit né Kosove.

Né pjesén e dyté paragitet gjendja e shkollave fillore kosovare

nga Rozhaja, Plava e Gucia, Tuzi dhe Ulgini.
Pjesa e treté éshté pérmbledhje e dokumenteve gé paraget njé arkiv né
miniaturé, ndérsa pjesa e katért paraget njé album, i cili éshté déshmi
autentike e té angazhuarve gjaté punés sé késaj shkolle né viset
shqiptare né Mal té Zi. Ishte kjo njé puné e madhe, sepse gjaté vitit
shkollor 1998/99 né trojet shqgiptare né Mal té Zi e vijuan vitin
shkollor rreth 2 500 nxénés. Autori na ofron té dhéna té
dokumentuara, té cilat nesér do té jené njé Iéndé me interes pér
hulumtues té tjeré. Andaj gézon fakti se i téré materiali dokumentar i
éshté dorézuar Arkivit t&¢ Kosovés. Njé veprim i tillé éshté shumé i
gélluar, sepse “ka ndodhur ajo qé éshté e shkruar”.

Né lidhje me kété mision arsimor kontribut ka dhéné edhe Nail
Draga, 1 cili né cilésiné e drejtorit né SHF “Bedri Elezaga” né
Katérkollé (Ulgin), nga tetori 1998 pa hezituar ka sistemuar nxénésit
kosovaré né procesin mésimor né vitin shkollor 1998/1999, qé
déshmohet nga dokumentacioni shkollor, por edhe né kété botim.

Dhe né fund duhet pérgézuar autorin pér kété monografi me
vlera jo vetém arsimore, e cila éshté déshmi autentike e kohés, gé e
kemi pérjetuar té gjithé duke vértetuar solidaritet gé do té mbesé i
shénuar né historiné e arsimit shqip jo vetém né Kosové, por edhe mé
gjeré. Duke marré parasysh se né kété botim figurojné emrat e shumé
personave shqiptaré nga Ulqgini e deri né Rozhajé, ky libér duhet té
jeté proné e secilit individ apo institucion arsimor. Vetém né kété
ményré do té ruajmé kujtesén toné pér kohén e eksodit biblik té
kosovaréve dhe rikthimin e tyre né Kosovén e cliruar mé 12 gershor
1999.

Uroj dhe shpresoj gé ky botim me vleré né té ardhmen e afért
té ribotohet edhe me plotésime té ndryshme, por té botohet me njé
dizajn cilésor, sepse né saje té pérmbajtjes dhe 1€ndés sé shtjelluar e
meriton. Se nga té zhvendosurit nga Kosova né Mal té Zi ka pasur
krijues té fushave té ndryshme dihet, por se kané botuar dicka nga
opusi i tyre pak kush e di. Késhtu me firmén e ART CLUB-it, gjaté vitit
1999 jané botuar dy tituj. Fjala éshté pér librin e Demé Mulliqit,
“Shkollat e mesme té Pejés nén okupim 1990/91-1997/98” dhe
Maxhun Shehaj, “Gurét me zjarrmi”. I pari éshté libér kushtuar
céshtjeve té arsimit t& mesém né komunén e Pejés, né njé periudhé
kohore té caktuar ku ofrohen argumente té mjaftueshme pér té kuptuar
pozitén dhe statusin e arsimit shqip né kété mjedis, ndérsa libri i dyté
éshté me poezi. Po ashtu duhet cekur se me ndihmén e Fondacionit
Jen dhe Art Club-it, né muajin korrik 1999 né Ulgin u hap ekspozita e
nxénésve me vizatime nga qgéndrimi i tyre né Ulqgin. Ishte ky njé
angazhim konkret i arsimtaréve dhe i nxénésve té tyre, ku pérmes
vizatimeve paragitén aktualitetin e hidhur kosovar.

Ndonése né kushte dhe rrethana té vecanta shogérore e
politike, kosovarét e zhvendosur né Mal té Zi déshmuan angazhim dhe
seriozitet duke sfiduar rrethanat e kohés, ku angazhimi né zhvillimin e
procesit mésimor éshté déshmi transparente e njé konstatimi té tillé.
Organizimi 1 shkollés fillore kosovare “Zilja e thyer” né Mal té Zi
1998/1999, éshté ngjarje e vecanté me pérmasa kombétare, ndérsa
botimi i monografisé pér kété shkollé nga pedagogu Demé Mulliqi,

éshté déshmi e pérkushtimit profesional dhe kombétar pér brezat e
tashém dhe né té ardhmen!



